DI DA ROMONTSCH CGS

'(onferenza Generala Surselva

ils 4 da november 2026 ELLA CASA DA SCOLA A TRUN

08:00-08:45 AVON L'ENTRADA DALLA CASA DA SCOLA
incasso contribuziun annuala, daner da cuors e gentar
08:00-08:50 ELFOYER AVON LA SALA DA CULTURA
caffe e cornets
09:00 - 09:40 BEINVEGNI E CONCERT CUN DARIO HESS
09:40 - 10:50 BEINVEGNI / RADUNONZA GENERALA
Tenor la gliesta da tractandas
11:00- 12:00 BRAT TEMATIC en differentas stanzas
Ils commembers e las commembras serimnan els differentas scalems ni tenor roms per
sediscuorer davart tematicas che pertuccan il lungatg romontsch en scola. La finamira ei ch’ils
brats hagien ina continuitad e che las ideas ni ils giavischs che seresultan vegnien communicai
alla suprastonza dalla CGS.
Scalem/rom Moderaturas/moderaturs Scalem/rom Moderaturas/moderaturs
Scoletta Romana Deragisch Superiura Adrian Cathomas
1./2. classa Riccarda Bass ELT / ATT Pierina Cabalzar e Ruth Dermont
3./4. classa Flavia Sac Terapeutas e Myriam Pelican
5./6. classa Sandro Tomaschett logopedas
12:15-13:45 GENTAR ELLA HALLA DA GIMNASTICA TRUN
Il team dalla pizzaria “da Stefano” procura per in bien gentar.
14:00-16:00 LUVRATORIS CUN DESCRIPZIUN

LUVRATORI 1 (ciclus 1)

Presentaziun pratica da "Hoppelihop e Lotta"
Referentas: Karin Peng ensemen cun Andrea Kobler
Diember: maximal 25

Nus presentein a vus treis canzuns ord il mied
translatau Hoppelihop e Lotta.

1. Giavischs da midar l'aura

2. Utschals sgolan el sid

3. La posta

Duront il cuors mussein nus differentas
pusseivladads d'introducir, da cantar, far musica e
luvrar cun las canzuns. Mintgin astga ir a casa cun in
pign dossier d'ideas tier las canzuns.

Al cuors vegn era il niev disc ad esser venals.

LUVRATORI 2 (ciclus 1, logopedia, pedagogia
curativa)

soundolino - schar discuorer ils taccaders
Referenta: Natalia Sauter-Buchli

Diember: maximal 15

Dapli lungatg per dapli affons! Dapli schanzas per tut
ils affons! Culs rispials auditivs da Tiptoi® o BOOK:ii®,
mo era cun codes da QR has ti la pusseivladad
d'intensivar igl emprender da tes scolars.

Ina gada registrau - adina puspei squitschau e
taccau: www.soundolino.ch

Jeu muossel a ti la basa ed in tschuat exempels. Las
persunas che prendan part duein prender cun ellas:
laptop, sche pusseivel rispli da tiptoi ni BOOKii.

LUVRATORI 3 (scoletta entochen 4. classa)

Realisaziun d'in musical

Referentas: Doris Friberg, Nicoletta Marino e
Romana Deragisch

Diember: maximal 20

En quei luvratori presentein nus il decuors dalla

planisaziun tochen tier la realisaziun dil musical

Mogli. Nus dein in'investa naven dil scriver il raquent

ed ils dialogs, la repartiziun da rollas, eleger las

canzuns, il maletg da tribuna tochen tier il crear e

cuser ils costums. Nus presentein a vus il material

(texts, canzuns, vestgius,...) per che vus sappies

realisar cun vossa classa il muscial Mogli.

LUVRATORI 4 (Scalem superiur, oravontut persunas
d’instrucziun dad economia, lavur e tenercasa)
Economia, lavur e tenercasa - tema daners
Referentas: Pierina Cabalzar e Ruth Dermont
Diember: maximal 10

- derivonza dils daners

- mieds da pagament

- daner da sac

- las bancnotas

- lavur pratica cun differentas bancnotas

Buc emblidar: Daners bluts, muneidas e bancnotas,
material da scriver, forsch e cutter.

LUVRATORI 5 (5. classa primara entochen 3. classa
superiura)

Dicoado - il dicziunari collaborativ

Referent: Conradin Klaiss

Diember: maximal 20

Dicoado ei in dicziunari collaborativ, liber e gratuit
ch’ei vegnius lantschaus en in emprem pass per
franzos. Entras la collaboraziun dalla Fundaziun
Retoromana cun wikimedia sa quel uss vegnir creaus
e sviluppaus per sursilvan da scolaras e scolars
naven dalla 5. classa primara tochen la 3. classa
superiura resp. dil gimnasi. Il concept: Las scolaras
ed ils scolars explicheschan plaids (forsa era
cumplicai) a moda sempla, en agens plaids.

El center dil project stat buc il resultat, mobein il
process ed il svilup linguistic dils affons. Buc
emblidar in laptop/i-pad/tablet.

LUVRATORI 6 (tut ils scalems)

Novas cumpetenzas d'applicaziun grazia ad IA ed
apps creativas

Referent: Mirco Manetsch

Diember: maximal 40

Intelligenza artificiala ed apps creativas arvan ad
affons e giuvenils pusseivladads dil tuttafatg novas —
denton mo sch'els san co ir entuorn cun quellas.
Quei luvratori intermediescha co nus habilitein
scolaras e scolars da duvrar quels tools a moda
cumpetenta e da decider sezs cura e co duvrar els.
Participontas e participonts survegnan ideas
concretas per il diever direct ell'atgna instrucziun.
Buc emblidar in laptop/i-pad/tablet.

LUVRATORI 7 (scalem superiur)

Entagliar in tschadun da lenn

Referent: Clau Maissen

Diember: maximal 10

En quei luvratori entaglia mintga participont e
mintga participonta in tschadun ord in toc lenn ruh.
Quei cun agid da differents cuntials dad entagliar. Il
material ei lenn glienda ni nugher.

Luvratori, uaffens e material ein avon maun.

LUVRATORI 8 (tuts scalems)

Guida el Museum Regiunal

Referenta: Olivia Pfister

Diember: maximal 25

Ina guida tras la casa cun las tematicas:

historia dalla Ligia Grischa, dil museum e digl artist
Alois Carigiet.

LUVRATORI 9 (tuts scalems)

Guida atras la casa Depuoz

Referentas: Lea Berther e Claudia Monn

Diember: maximal 20

Tgi ei la Casa Depuoz? Tgei affons vegnan tier nus a
scola e tgei affons accumpignein nus ellas
integraziuns ora els vitgs dalla Surselva? Tgei
incumbensas ha la Casa Depuoz sco in dils treis

LUVRATORI 10 (tuts scalems, oravontut scalem
superiur)

Creaziun da valurs regiunala - guida ella firma da
Tarcisi Maissen SA

Referent: Gino Maissen

Diember: maximal 40

Entras la guida ella firma Tarcisi Maissen SA duei
vegnir dau investa alla creaziun da valur. Naven dalla

centers da cumpetenza per la scola speciala el
cantun Grischun?

Cun ina pintga guida atras la Casa Depuoz lein nus
dar in’investa el mintgadi da nossa lavur e presentar
las pusseivladads ed ils cunfins da nossa purschida.
Tut vegn arrundau cun in pign apero en nossa sala
Alois Carigiet.

materia ruha (lenn, crap e fier) sur la planisaziun
entochen tier la vendita da products ni objects.
Sper quei savein nus frestgentar la savida da
differentas professiuns e mussar co quellas ein
semidadas ils davos onns.

16:00 FIN

REMARCAS

= Annunzias: Mintgin e mintgina annunzia sesez/sesezza (era meinacuors, moderaturas, hosps...)

Code da QR per s‘annunziar:

Ligiom per s’annunziar:
https://forms.gle/9Xj135BQ1jrPxhLF7

=  Davos termin d’annunzia: venderdis, ils 23 d’october 2026

=  Mintga luvratori ha in diember da participontas e participonts limitau. Ei vegn risguardau tenor il datum
d’entrada. ADATG: lls luvratoris ch’ein buca veseivels sil formular d’annunzia ein occupai.

=  La damaun (08:00 tochen allas 08:45) all’entrada dalla scola Trun:
o La CGS incassescha la contribuziun da frs. 70.- (frs 30.- contribuziun annuala 25/26, frs 40.- daner
da cuors DDR 26). Pusseivladad da pagar per Twint.
o |l team dalla pizzaria “da Stefano” incassescha frs 30.- pil bon da gentar (prespisa, spisa principala,

in pign dessert, aua da spina e caffée)

= Las annunzias ein ligiontas, aschibein quei che pertucca il gentar sco era ils luvratoris. Per gentars e moduls

annunziai buca pagai muort absenza nunperstgisada tochen il di avon I'occurrenza vegn tschentau quen.

=  Vus astgeis parcar vos autos gratuitamein sils parcadis « plaz da glatsch (nr. 4) » ed avon « il center

communal (nr. 3) ». Il traffic vegn dirigius.ll diember da parcadis ei limitaus. Nus supplichein da formar

cuminonzas da viadi.


https://forms.gle/9Xj135BQ1jrPxhLF7

Radunonza generala CGS

Mesjamna, ils 4-11-2026, allas 9:40 ella sala da cultura a Trun

Tractandas statutaricas

1.

vk W

o

Beinvegni

Preschientscha

Elecziun da dus dumbravuschs
Approbaziun dalla gliesta da tractandas
Presentaziun ed approbaziun dil protocol
radunonza generala dils 5-11-2025
Rapport presidial

Rapport dalla cassiera e dils revisurs ed
approbaziun dil quen

Remarcas:

10.
11.

12.
13.

Elecziun d’ina nova presidenta / d’in
niev president

Preventiv 26/27

Propostas commembras/commembers
Fixaziun contribuziun annuala e daner
da cuors

Informaziuns

Varia

e Pert. tractanda 5: il protocol dalla radunonza generala dils 5-11-2025 ei publicaus

sin https://www.furmaziun.ch/rm/conferenza-generala-surselva

e Pert. tractanda 6: il rapport presidial 2025/26 vegn medemamein publicaus sin

www.furmaziun.ch. l’adressa dad email dalla CGS : cgs@furmaziun.ch

Cordials salids

La suprastonza dalla CGS

